
[᭔᭑ 41B]

᭔᭑

ᬦ᭄ᬫᬦᬾᬫᬗ᭄ᬕᬶᬄᬫ᭄ᬮᬄ᭞ᬧ᭄ᬭᬚ᭄ᬜᬦ᭄ᬤᬤᬶᬧᬬᬸᬂᬚᬕᬢ᭄᭟᭒᭕᭓᭟ᬬᬦᬶᬂᬳᬤᬳᬦᬓ᭄ᬲᬓᬶᬢ᭄ᬭᬸᬫ᭄ᬧᬸᬄ᭞ᬤᬦᬳᬶᬦ᭄ᬩᬢᬶᬲ᭄ᬦᬾ᭞ᬧᬓᬓᬲᬶᬦ᭄ᬳᬧᬂᬩ᭄ᬘᬶᬓ᭄᭞ᬳᭂᬦ᭄ᬢᭀᬨᬮᬫᬲᬶᬄᬳᬬᬸ᭞ᬭᬶᬯ᭄ᬓᬲᬦ᭄ᬧᬘᬂᬢ᭄ᬧᬸᬓ᭄᭞ᬧᬭᬶᬧᬹᬃᬡ᭄ᬦᬦᬶᬂᬯᬶ

ᬓᬭ᭞ᬲ᭄ᬯᬃᬕ᭄ᬕᬉᬢ᭄ᬢᬫᬓᬚᬸᬚᬸᬃ᭞ᬓᬶᬦᬲᬶᬳᬦ᭄ᬤᬾᬦᬶᬂᬳ᭄ᬬᬂ᭞ᬳᬶᬤᭂᬫᬸᬂᬳᬕᬾᬫᬦᬶᬫ᭄ᬩᬮ᭄᭟᭒᭕᭔᭟᭐᭟ᬤᬳᬢ᭄ ᬮ᭄ᬬᬸᬉᬢ᭄ᬢᬫᬤᬶᬤᬶ᭞ᬦᬾᬭᬶᬂᬚᬕᬢ᭄᭞ᬮᬶᬯᬢ᭄ᬓᬾᬯᭂᬳᬾᬫᬗᬶᬢᬸᬂ᭞ᬦᬾᬦᬾᬳᬗ᭄ᬕᭀᬦ᭄ᬤᬵᬦᬧᬢᬹ

ᬢ᭄᭞ᬳᬶᬫᬦᬸᬱᬧᬥᬲᬸᬕᬶᬄ᭞ᬮᬯᬸᬢᬂᬫᬤᬵᬦᬧᬹᬡ᭄ᬬ᭞ᬤᬲᬭᬶᬦ᭄ᬳᬶᬥᭂᬧ᭄ᬭᬳᬬᬸ᭞ᬳ᭄ᬤᬗᬤᬾᬦ᭄ᬳᬯᬓ᭄ᬢᬶᬯᬲ᭄᭞ᬳᭂᬦ᭄ᬢᭀᬳᬧᬓᬸᬭᬂᬤᬶᬦᬶ᭞ᬬᬦᬶᬂᬳᬶᬥᭂᬧ᭄ᬲᭀᬮᬄᬲᬲᬃ᭞ᬳᭂᬦ᭄ᬢᭀᬫᬤᬦ᭄ᬢᬶᬯᬲ᭄ᬢᬸᬳᬸ᭟᭒᭕᭕᭟ᬧᬵ

ᬢᬸᬢ᭄ᬫᬤᬵᬦᬧᬶᬮᬶᬳᬶᬦ᭄᭞ᬢᬸᬃᬢᬶᬫ᭄ᬩᬗᬂ᭞ᬳᬧᬗ᭄ᬤᬜᬮᬄᬳᬗ᭄ᬓᬸᬄ᭞ᬢᬶᬗ᭄ᬓᬳᬾᬜᬮᬦᬂᬧᬵᬢᬹᬢ᭄᭞ᬳᭂᬗ᭄ᬓᬾᬦ᭄ᬜᬦ᭄ᬤᬂᬫᬜᬸᬓᬦᬶᬦ᭄᭞ᬳᭂᬦ᭄ᬢᭀᬳᬸᬕᬶᬚ᭄ᬯᬢᬶᬯᬓᬂ᭞ᬫᬗ᭄ᬤᬾᬦᬾᬫᬗ᭄ᬕᬸᬄᬭᬳᬬᬸ᭞ᬲᬂᬫᬦᬫ᭄ᬧᬶᬤᬤᬶᬍᬕ᭞ᬍ

[᭔᭒ 42A]

ᬕᬨᬮᬦᬾᬓᬢᬫ᭄ᬧᬶ᭞ᬫᬦᬫ᭄ᬧᬶᬲ᭄ᬯᬃᬕ᭄ᬕᬫᭀᬢ᭄ᬢᬫ᭞ᬢᬦ᭄ᬧ᭄ᬕᬢ᭄ᬫᬫᬗ᭄ᬕᬶᬄᬭᬳᬬᬸ᭟᭒᭕᭖᭟ᬬᬦ᭄ᬲᬶᬤ᭄ᬥᬲᬓᬶᬂᬗᬢᬸᬭᬶᬦ᭄᭞ᬫᬶᬯᬄᬗᬸᬦ᭄ᬤᬂ᭞ᬤᬵᬦᬧᬹᬡ᭄ᬬᬦᬾᬓᬳᬢᬸᬃ᭞ᬢᬸᬭᬶᬂᬫᬲᬵᬓ᭄ᬱᬶᬲᬂᬯᬶᬓᬹ᭞ᬲᬳᬩᬩᬦ᭄ᬢᭂᬦ᭄ᬘᬸ

ᬫᬯᬶᬲ᭄᭞ᬳᭂᬦ᭄ᬢᭀᬤᬵᬦᬉᬢ᭄ᬢᬫ᭞ᬬᬦᬶᬂᬲᬓᬶᬂᬳᬦᬓ᭄ᬭᬯᬸᬄ᭞ᬭᬯᬸᬄᬢᬦ᭄ᬲᬓᬶᬂᬳᬶᬦᬸᬦ᭄ᬤᬂ᭞ᬤᬵᬦᬫᬤ᭄ᬬᬓᬯᬱ᭄ᬝᬦᬶᬦ᭄᭞ᬤᬦᬫᬤ᭄ᬬᬨᬮᬫᬤ᭄ᬬ᭞ᬍᬯᬶᬄᬤᬵᬦᬍᬯᬶᬄᬢᭂᬧᬸᬓ᭄᭟᭒᭔᭗᭟ᬬᬦ᭄ᬳᬶᬥᭂᬧᬾᬳᭀᬩᬄ

ᬤᬓᬶ᭞ᬫᬯᬾᬄᬤᬵᬦ᭞ᬳᬶᬥᭂᬧᬾᬢᬦ᭄ᬲᬄᬳᬶᬩᬸᬓ᭄᭞ᬩ᭄ᬭᬡᬢ᭄ᬮᬄᬲᬳᬶᬳᬶᬢᬸᬂ᭞ᬯ᭄ᬢᬸᬲᭂᬩᭂᬂᬫᬺᬗᬸᬲ᭄ᬲᬳᬶ᭞ᬢ᭄ᬯᬭᬗᬸᬕᬸᬓᬵᬃᬫ᭄ᬫᬨᬮ᭞ᬤᬵᬦᬦᬶᬱ᭄ᬝᬯᬵᬱ᭄ᬝᬦᬶᬧᬸᬦ᭄᭞ᬲᬶᬦᬄᬦᬶᬱ᭄ᬝᬨᬮᬩᬓᬢ᭄᭞ᬧᬗᬸᬘᬧ᭄ᬲᬂᬯᬶᬓᬸᬍᬯᬶᬄ᭞ᬓ᭄ᬦ

ᬫᬢᬗᬭᬦ᭄ᬧᬶᬲᬦ᭄᭞ᬫᬸᬍᬲᭂᬗ᭄ᬓᭂᬗᬮᬶᬄᬳᬬᬸ᭟᭒᭕᭘᭟ᬳᬲᬶᬂᬲᭀᬮᬳᬾᬤᬶᬕᬸᬫᬶ᭞ᬢ᭄ᬯᬭᬮᬾᬦᬦ᭄᭞ᬳᬶᬥᭂᬧᬼᬕᬦᬾᬫᬦᬸᬗ᭄ᬕᬸ᭞ᬬᬤᬶᬦ᭄ᬢᬧᬵᬥᬃᬫ᭄ᬫᬲᬤᬸ᭞ᬳᭂᬦ᭄ᬢᭀᬢ᭄ᬯᬄᬢ᭄ᬯᬭᬫᬮᬸᬤᬶᬄ᭞ᬬᬦ᭄ᬢᬦ᭄ᬫᬢᬢᬓᬦ᭄ᬥᬃᬫ᭄ᬫ᭞

